
ҮНДЭСНИЙ ИХ БАЯР НААДМЫН ТУХАЙ ХУУЛЬ БОЛОН ТҮҮНИЙГ ДАГАЖ МӨРДӨХ ЖУРМЫН ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ХУУЛИЙН ТӨСЛИЙГ ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦООНЫ ТАЙЛАН


[bookmark: _Toc226318522]I. УДИРТГАЛ
Монгол Улсын Үндсэн хуулийн оршил хэсэг “төрт ёс, түүх, соёлынхоо уламжлалыг нандигнан өвлөх”-ийг эрхэм зорилго болгож, Монгол Улсын Үндсэн хуулийг даяар олноо зарлан тунхаглаж байна.” гэж тунхаглан зарласан.[footnoteRef:1] Төрт ёс, түүх соёлд Үндэсний их баяр наадам багтана.  [1:  Монгол Улсын Үндсэн хууль, Уб, 1992, https://legalinfo.mn/mn/detail?lawId=367 ] 

	Үндэсний их баяр наадам нь Монгол Улсын тусгаар тогтнол, бүрэн эрхт байдал, үндэсний эв нэгдэл, төрт ёс, түүх, соёл, өв уламжлал, зан заншлыг бэлгэдсэн үндэсний уламжлалт баяр бөгөөд 2003 оны 6 дугаар сарын 19-ний өдөр баталсан Үндэсний их баяр наадмын тухай хуулиар баяр наадмыг зохион байгуулах харилцааг хуульчилан зохицуулж,[footnoteRef:2] 2022 онд Үндэсний их баяр наадмын тухай хуулийг шинэчлэн найруулж, сүүлийн 3 жилийн наамдыг тус хуулийн хүрээнд зохион байгуулж байна.[footnoteRef:3] [2:  Үндэсний Их баяр наадмын тухай хууль, Уб, 2003, https://legalinfo.mn/mn/detail?lawId=17  ]  [3:  Үндэсний Их баяр наадмын тухай хууль, Уб, 2015, https://legalinfo.mn/mn/detail?lawId=16530657329231 ] 

	Үндэсний их баяр наадмын хүрээнд үндэсний бөхийн барилдаан, сурын харваа, үндэсний хурдан морины уралдаан, шагайн харвааг зохион байгуулдаг. Үндэсний их баяр наадмын тухай хуулийн 9 дүгээр зүйлийн 9.1 дэх хэсэгт “Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх, бусад баяр наадамд 512 бөх барилдана.” гэж заасан. 
	Уг заалтын хэрэгжилтийн үр дагаварт хийсэн дүгнэлтээр “2022 оны Үндэсний Их баяр наамдын тухай хуулийн 9 дүгээр зүйлийн 9.1-д Улсын баяр наадамд 10 жил тутам Их Монгол Улс байгуулагдсаны болон Ардын хувьсгалын тэгш ойг давхцуулан 1024 бөх барилдахаар хуульчилсан. Энэ нь сүүлийн 80, 85, 90, 95,100 жилийн Үндэсний их баяр наадмаар 1024 хүчтэй барилдсан уламжлалаас ялгаатай зохицуулалт болжээ. Үүнийг үндэсний бөхийн цолны үнэлэмжийг дээшлүүлэх зорилготой хэмээн тайлбарласан. Гэвч, үндэсний бөхийн цаашдын хөгжил, шинэ цолтон төрөх боломжийг хязгаарласан өндөр босго, түүнд тулгуурласан нутаг усаар талцах, авлига, хээл хахуулын эрсдлээс үүдэж 10 жилээс богино хугацаанд 1024 бөх барилдуулах практик шаардлага үүсэж байна. Иймд, ҮИБНтХ-ийн 9 дүгээр зүйлийн 9.1-д “Улсын баяр наадамд 10 жил тутам” гэх хугацааг багасгах нь зүйтэй” гэжээ.[footnoteRef:4] Энэхүү судалгааны дүгнэлтэд үндэслэж Үндэсний Их баяр наадмын тухай хуульд болон түүнийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслийг боловсруулсан.  [4:  Үндэсний баяр наадмын тухай хуулийн зарим зүйл заалтын хэрэгжилтийн үр дагаварт хийсэн үнэлгээ, Уб, 2025, 23 дахь тал] 

Хууль тогтоомжийн тухай хууль[footnoteRef:5]-ийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно.” гэж заасны дагуу Үндэсний Их баяр наадмын тухай хуульд нэмэлт, өөрчлөлт оруулах тухай хуулийн төсөл батлагдсанаар уг хуулийн үйлчлэх хүрээнд хамаарах иргэн, төрийн байгууллагын үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ын дагуу тооцов. Энэхүү хуулийн төслөөр хуулийн этгээдэд зардал гарахааргүй байна.  [5:  “Төрийн мэдээлэл” эмхэтгэлийн̆н 2015 оны 7 дугаар сарын 03-ны өдрийн 25 дугаарт нийтлэгдсэн.] 


Судалгааны зорилго. Үндэсний Их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлт оруулах хуулийн төсөл батлагдсанаар иргэн, төрийн байгууллагад үүсэх зардал, ачааллыг тооцож, зардлыг бууруулах боломжит хувилбар бүхий санал боловсруулах, зардал, үр өгөөжийн харьцааг үнэлэхэд энэхүү судалгааны зорилго чиглэгдэнэ. 
 Төрийн байгууллагын зардлыг тухайн ажил үйлчилгээг гүйцэтгэхэд шаардагдах хүний нөөцийн хэрэгцээнд, иргэнд үүсэх зардлыг хууль тогтоомжоор иргэнд хүлээлгэж байгаа үүргийг хэрэгжүүлэхтэй холбогдуулан зарцуулах цаг хугацаанд тус тус үндэслэн тооцохоор Аргачлалд заасан. Иймд хуулийн төсөл батлагдсанаар үүсэх зардлын тооцоог хийхдээ дараах нийтлэг зарчмыг баримтлав. Үүнд: 
· Төрийн байгууллагын гүйцэтгэх үүрэг нэг бүрийг оновчтой тодорхойлох; 
· Үүрэг гүйцэтгэхэд зарцуулах хугацааг тогтооход бодитой хандах; 
· Бодит тоо баримт, мэдээлэлд тулгуурлах;
· Аргачлалд заасан тооцоо хийх үе шатыг баримтлах. 
Судалгааны үр дүнд үндэслэн, тус хуулийн төсөл батлагдсанаар үүсэх зардлыг тооцон, зардал ба үр өгөөжийн харьцааг дүгнэв.









[bookmark: _Toc226318523]II. ТӨРИЙН БАЙГУУЛЛАГЫН ЗАРДЛЫН ТООЦОО 
Төрийн байгууллагын зардал буюу улсын төсөвт үүсэх ачааллыг тооцохын тулд тухайн чиг үүргийг гүйцэтгэхэд шаардагдах хүний нөөцийн хэрэгцээг тодорхойлж, түүнд шаардагдах зардлыг тооцох бөгөөд уг ажлыг дараах үе шаттайгаар зохион байгуулна:
· Байгууллагын гүйцэтгэх чиг үүргийг тодорхойлох;
· Тухайн чиг үүргийг гүйцэтгэхэд шаардагдах хүний нөөцийг тодорхойлох;
· Холбогдон гарах зардлыг урьдчилан тооцох;
· Зардлыг нэгтгэн тооцох;
· Хувилбарыг нягталж, үр дүнг нэгтгэх.
[bookmark: _Toc226320519]Хүснэгт 1.Зардал нөлөөлөх зүйл заалт 
	Хуулийн төслийн төрийн байгууллагын гүйцэтгэх чиг үүрэгтэй холбогдох зохицуулалт
	
Чиг үүргийг хэрэгжүүлэхэд 
нөлөөлөх зүйл заалт

	1 дүгээр зүйл.Үндэсний их баяр наадмын тухай хуулийн 9 дүгээр зүйлд доор дурдсан агуулгатай 9.5 дахь хэсэг нэмсүгэй.
“9.5.Монгол Улсын Улсын Ерөнхийлөгч энэ хуулийн 9.1-д заасан хугацаанаас үл хамаарч Их Монгол Улс байгуулагдсаны тэгш ойг тохиолдуулан 1024 бөх барилдуулах шийдвэрийг тухай бүр гаргаж болно.” 
3 дугаар зүйл.Үндэсний их баяр наадмын тухай хуулийн 9 дүгээр зүйлийн 9.1 дэх хэсгийн “Улсын баяр наадамд” гэснийг “Энэ хуульд өөрөөр заагаагүй бол улсын баяр наадамд” гэж, мөн зүйлийн 9.5 дахь хэсгийн “128 хүртэлх бөх” гэснийг “256 хүртэлх бөх” гэж, “256 хүртэлх бөх” гэснийг “512 хүртэлх бөх” гэж, мөн зүйлийн 9.6 дахь хэсгийн “64 хүртэлх бөх” гэснийг “128 хүртэлх бөх” гэж, мөн зүйлийн 9.5, 9.6, 9.7, 9.8, 9.9 дэх хэсгийг дугаарыг “9.6, 9.7, 9.8, 9.9, 9.10” гэж өөрчилсүгэй.;

	-





[bookmark: _Toc226318524]2.1. Төрийн захиргааны байгууллагын чиг үүргийг тодорхойлох
Байгууллагын чиг үүргийг тодорхойлоход дараах зарчмыг баримтална. Үүнд:
· Тухайн хууль тогтоомжид хамаарах төрийн байгууллага, тэдгээрийн чиг үүргийг тодорхойлох;
· Байгууллагыг сонгохдоо тухайн чиг үүрэгт хамааралтай, голлон үүрэг гүйцэтгэх байгууллагыг сонгох;
· Чиг үүрэгт  хэрэгжүүлэх, хэмжих боломжтой агуулгыг хамааруулах.

Чиг үүргийг тодорхойлохдоо гүйцэтгэх үйлдэл буюу стандарт үйл ажиллагааг тодорхойлно. Иймд Засгийн газраас баталсан 59 дүгээр тогтоол дах аргачлалын хүрээнд төрийн байгууллагаас бодлогын шинжтэй зарим ажил, үйлчилгээг зардлын тооцоонд хамааруулан тооцдоггүй бөгөөд стандарт үйл ажиллагааг тодорхойлохдоо ерөнхий байдлаар бүлэглэн тодорхойлов. 
[bookmark: _Toc226320520]Хүснэгт 2.Стандарт үлй ажиллагааг тодорхойлох нь 
	Гүйцэтгэх байгууллага
	Гүйцэтгэх ажил үүрэг 
	Стандарт үйл ажиллагаа

	Зохион байгуулах хороо
	1. 16.5.1.улсын баяр наадмыг зохион байгуулах;
2. 16.5.6.бөх, уяач, сурын болон шагайн харваачид бай, шагнал олгох;
	· Улсын баяр наадамд барилдах бөхийг бүртгэх, эрэмбэлэх; 
· Улс, аймаг, сумын баяр наадмын бөхийн барилдаанд барилдах  бөхийг тулгаж барилдуулах, амлах;
· Бөхөд цол, чимэг олгох

	
	1. 16.5.8.улсын баяр наадмын төсвийн төслийг боловсруулан Засгийн газарт хүргүүлэх;
	· Бөх, уяач, сурын болон шагайн харваачид бай, шагнал олгох; 


	
	1. 16.5.7.бөх, сурын харваачийг энэ хуулийн 14.2-т заасан допингийн шинжилгээнд оруулах ажлыг Монголын үндэсний допингийн эсрэг байгууллагаар зохион байгуулуулах;
2. 21.5.Аймгийн баяр наадам, түүнтэй адилтгах баяр наадмын бөхийн барилдаанд шөвгийн дөрөвт үлдсэн бөхөөс допингийн шинжилгээг 2025 оны баяр наадмаас эхлэн авна.

	· Бөхийн барилдаанд дөрөв, түүнээс дээш давсан бөх, энэ хуулийн 9.5, 9.9-д заасан аймгийн баяр наадам, түүнтэй адилтгах баяр наадмын бөхийн барилдаанд шөвгийн дөрөвт үлдсэн бөх, 11.2-т заасан үндэсний сурын харвааны эрэгтэй болон эмэгтэй тус бүр эхний найман байр эзэлсэн харваачаас допингийн шинжилгээ авна.
· Аймгийн баяр наадам, түүнтэй адилтгах баяр наадмын бөхийн барилдаанд шөвгийн дөрөвт үлдсэн бөхөөс допингийн шинжилгээг 2025 оны баяр наадмаас эхлэн авна.[footnoteRef:6] [6:  Үндэсний Их баяр наадмын тухай хуулийн 21 дүгээр зүйлийн 21.5 дахь заалтыг үзнэ үү. https://legalinfo.mn/mn/detail?lawId=16530657329231 ] 


	Монголын Үндэсний бөхийн холбоо
	1. Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн дагуу цолыг нөхөж олгох асуудлыг Монголын Үндэсний бөхийн холбооны саналыг үндэслэн Үндэсний их баярын наадмын хороо Монгол Улсын Ерөнхийлөгчид уламжлан нэг удаа шийдвэрлүүлнэ.
	· Монгол Үндэсний бөхийн холбоо саналын төсөл бэлтгэх
· Түүнийг Монголын бөхийн холбооны ерөнхийлөгчөөр батлуулах;
· Монгол Улсын Ерөнхийлөгчид уламжлах;








	
	2.  Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд Үндэсний их баяр наадмын тухай хуулийн 9.3 дахь хэсэгт цолыг олгох саналыг Монголын Үндэсний бөхийн холбоо хүргүүлэх

	· Монгол Үндэсний бөхийн холбоо саналын төсөл бэлтгэх
· Түүнийг Монголын бөхийн холбооны ерөнхийлөгчөөр батлуулах;
· Монгол Улсын Ерөнхийлөгчид уламжлах;

	Монгол Улсын Ерөнхийлөгч 
	1. Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн дагуу цолыг нөхөж олгох асуудлыг Монголын Үндэсний бөхийн холбооны саналыг үндэслэн шийдвэрлэх;


	· Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн дагуу цолыг нөхөж олгох зарлигийн төслийг бэлтгэх
· Түүнийг Монгол Улсын ерөнхийлөгчөөр батлуулах;
· Монгол Улсын Ерөнхийлөгчийн шийдвэрийг нийтэд мэдэгдэх 

	
	
2. Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд Үндэсний их баяр наадмын тухай хуулийн 9.3 дахь хэсэгт цолыг олгох Монголын Үндэсний бөхийн холбооны санал, Үндэсний их баярын наадмын хороо Монгол Улсын Ерөнхийлөгчид уламжлан шийдвэрлэнэ.
	
· Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд цолыг нөхөж олгох зарлигийн төслийг бэлтгэх
· Түүнийг Монгол Улсын ерөнхийлөгчөөр батлуулах;
· Монгол Улсын Ерөнхийлөгчийн шийдвэрийг нийтэд мэдэгдэх


[bookmark: _3dy6vkm][bookmark: _Toc226318525]2.2. Хүний нөөцийг тодорхойлох 
Хүний нөөцийг тодорхойлохын тулд тухайн чиг үүргийг хэрэгжүүлэхэд зарцуулах хугацаа болон жилд хэдэн удаа гүйцэтгэх тоо /цаашид “тохиолдлын тоо” гэх/, шаардагдах нийт ажлын цаг гэсэн 3 үзүүлэлтийг тооцож гаргана.
Зарцуулах хугацааг тодорхойлохдоо текст анализын аргад тулгуурлан статистикт тоон мэдээллийг тооцсон болно. 
[bookmark: _Toc226320521]Хүснэгт 3.Стандарт үйл ажиллагаанаас үүсэх хүний нөөцийн хэрэгцээ
	Гүйцэтгэх байгууллага
	Стандарт үйл ажиллагаа
	 Зарцуулах хугацаа
	Тохиолдлын тоо
	 Хүний нөөцийн хэрэгцээ /мин/

	Зохион байгуулах хороо
	1. Улсын баяр наадамд барилдах бөхийг бүртгэх, эрэмбэлэх; 
	2880[footnoteRef:7] [7:  Үндэсний их баяр наадмын үндэсний бөхийн барилдааны дүрмийн 2.2-д “Улсын баяр наадмын бөхийн барилдааны бүртгэлийг барилдаан эхлэхээс дөрөв хоногийн өмнө тогтоосон цагт эхлүүлж, барилдаан эхлэхээс хоёр хоногийн өмнө буюу 7 дугаар сарын 9-ний өдрийн 19.00 цагт дуусгана”, https://legalinfo.mn/mn/detail?lawId=16530670671101&showType=1 ] 

	1
	2880

	
	2. Улс, аймаг, сумын баяр наадмын бөхийн барилдаанд барилдах  бөхийг тулгаж барилдуулах, амлах;

	2880[footnoteRef:8] [8:  Нийтээр тэмдэглэх баярын болон тэмдэглэлт өдрүүдийн тухай хуулийн 4.1.1-ийг үзнэ үү, Уб, 2003, https://legalinfo.mn/mn/detail/399 ] 

	1
	2880

	
	3. Бөхөд цол, чимэг олгох
	120
	1
	120

	
	4. Бөхийн бай, шагнал олгох; 

	120
	1
	120

	
	5. Бөхийн барилдаанд дөрөв, түүнээс дээш давсан бөх, энэ хуулийн 9.5, 9.9-д заасан аймгийн баяр наадам, түүнтэй адилтгах баяр наадмын бөхийн барилдаанд шөвгийн дөрөвт үлдсэн бөх, 11.2-т заасан үндэсний сурын харвааны эрэгтэй болон эмэгтэй тус бүр эхний найман байр эзэлсэн харваачаас допингийн шинжилгээ авах
	30
	48[footnoteRef:9]+32[footnoteRef:10] [9:  Үндэсний Их баяр наадмын тухай хуулийн 14 дүгээр зүйлийн 14.2-д “Энэ хуулийн 9.1-д заасан бөхийн барилдаанд дөрөв, түүнээс дээш давсан бөх, энэ хуулийн 9.5, 9.9-д заасан аймгийн баяр наадам, түүнтэй адилтгах баяр наадмын бөхийн барилдаанд шөвгийн дөрөвт үлдсэн бөх, 11.2-т заасан үндэсний сурын харвааны эрэгтэй болон эмэгтэй тус бүр эхний найман байр эзэлсэн харваачаас допингийн шинжилгээ авна” гэж заасан. Энэхүү зохицуулалтын дагуу 4 давсан 32 болон сурын харвааны 16 нийт 48 хүнээс допингийн шинжилгээ авж байна. ]  [10:  Харин 1024 бөх барилдах үед 4-ийн даваанд 64 бөх барилдах юм. Үүнийг 32 бөхийн допингийн шинжилгээний зардлыг хуульд заасан бол үлдсэн 32 -ыг зардлыг тооцоонд оруулсан болно.  ] 

	2400

	
	6. Аймгийн баяр наадам, түүнтэй адилтгах баяр наадмын бөхийн барилдаанд шөвгийн дөрөвт үлдсэн бөхөөс допингийн шинжилгээг 2025 оны баяр наадмаас эхлэн авна.[footnoteRef:11] [11:  Үндэсний Их баяр наадмын тухай хуулийн 21 дүгээр зүйлийн 21.5 дахь заалтыг үзнэ үү. https://legalinfo.mn/mn/detail?lawId=16530657329231 ] 

	30
	(21[footnoteRef:12]+3[footnoteRef:13])*4[footnoteRef:14] [12:  Үндэсний Их баяр наадмын тухай хуулийн 21 дүгээр зүйлийн 21.5-д “Аймгийн баяр наадмын” гэж заасан бөгөөд 21 аймгийн баяр наадам болдог. ]  [13:  Үндэсний Их баяр наадмын тухай хуулийн 21 дүгээр зүйлийн 21.5-д “Аймгийн баяр наадам түүнтэй адилгах” гэж заасан бөгөөд түүнтэй адилтгах гэдэгт  Налайх, Багануур, Багахангай гэсэн 3 дүүргийг ойлгож байна. ]  [14:  Үндэсний Их баяр наадмын тухай хуулийн 21 дүгээр зүйлийн 21.5-д “шөвгийн дөрөвт үлдсэн бөхөөс” гэж заасан.  допингийн шинжилгээг 2025 оны баяр наадмаас эхлэн авна” гэж заасан. ] 

	2880

	Монголын Үндэсний бөхийн холбоо
	1. Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн дагуу цолыг нөхөж олгох хүрээнд Монгол Үндэсний бөхийн холбоо саналын төслийг бэлтгэх
2. Түүнийг Монголын бөхийн холбооны ерөнхийлөгчөөр батлуулах;
3. Монгол Улсын Ерөнхийлөгчид уламжлах;
4. Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд Үндэсний их баяр наадмын тухай хуулийн 9.3 дахь хэсэгт цолыг олгох Монголын Үндэсний бөхийн холбооны санал төслийг бэлтгэх
5. Түүнийг Монголын бөхийн холбооны ерөнхийлөгчөөр батлуулах;
6. Үндэсний баяр наадмын хороонд хүргүүлэх 
	1200
	1
	1200

	Монгол Улсын Ерөнхийлөгч
	1. Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн дагуу цолыг нөхөж олгох зарлигийн төслийг бэлтгэх
2. Түүнийг Монгол Улсын ерөнхийлөгчөөр батлуулах
3. Монгол Улсын Ерөнхийлөгчийн шийдвэрийг нийтэд мэдэгдэх 
4. Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд цолыг нөхөж олгох зарлигийн төслийг бэлтгэх
5. Түүнийг Монгол Улсын ерөнхийлөгчөөр батлуулах;
6. Монгол Улсын Ерөнхийлөгчийн шийдвэрийг нийтэд мэдэгдэх
	1200
	1
	1200

	Нийт
	
13680



	Шаардагдах ажлын цагийг Хөдөлмөрийн тухай хуульд тусгагдсан ажиллах цагийн горимтой харьцуулан авч үзнэ. Ингэхдээ нэг жилд ажиллах өдөр, цаг, минут гэсэн хэмжигдэхүүнд тулгуурлана.
1 жил = ажлын 200 өдөр
1өдөр= ажлын 8 цаг /Хөдөлмөрийн тухай хуулийн дагуу/
1 цаг = ажлын 60 минут
Жилд 200 ажлын өдөр буюу (200 x 8) 1.600 ажлын цаг буюу (1.600 x 60) 96.000 минут ажиллана.
	Нийт зарцуулах хугацаагаар хүний нөөцийн хэрэгцээ тодорхойлогдох ба тэрхүү хугацааг жилд ажиллах ажлын минутад хувааснаар шаардлагатай хүний нөөц буюу нэмэгдэх орон тоо гарна.
[bookmark: _Toc226320522]Хүснэгт 4.Төрийн байгууллагын нэмэгдэж буй хүний нөөцийн ачаалал 
	Нэгж
	Хүний нөөцийн хэрэгцээ /мин/
	Жилд шаардагдах ажлын цаг /мин/
	Нэмэгдэж буй ачаалал /хүний тоо/

	Үндэсний баяр наадмыг Зохион байгуулах хороо
	11280
	96000
	0.11

	Монголын Үндэсний бөхийн холбоо
	1200
	96000
	0.013

	Монгол Улсын ерөнхийлөгч
	1200
	96000
	0.013


Үндэсний Их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлт оруулах хуулийн төслийг хэрэгжүүлэхэд Үндэсний баяр наадмыг зохион байгуулах хорооноос 0.11, Монголын Үндэсний бөхийн холбооноос 0.013, Монгол Улсын Ерөнхийлөгчөөс 0.013 хүний нөөцийн ачаалал нэмэгдэж байна.
[bookmark: _Toc226318526]2.3. Гарах зардлыг урьдчилан тооцох
Хуулийн төсөлд  улмаас төсөвт үүсэх зардал, төрийн байгууллагын ачааллыг тооцохдоо аргачлалд заасны дагуу хүний нөөцийн зардал-г юун түрүүнд тооцно.
Нэг албан хаагчид зарцуулах, төрөөс даах зардлыг тооцохдоо түүнд олгох үндсэн цалингаас гадна (1) бүх төрлийн даатгал, (2) хоол, унааны нэмэгдэл, (3) ажилласан жилийн нэмэгдэл, (4) зэрэг, дэвийн нэмэгдэл, (5) буцалтгүй тусламж, (6) шагнал, урамшуулал зэрэг нэмэлт зардлыг нэмж тооцох шаардлагатай байдаг.
Монгол Улсын их хуралд ажлаа хариуцан тайлагнадаг зарим байгууллагын ажлын алба болон адилтгах бусад байгууллага, зөвлөлийн ажлын албаны хаагчийн цалинг сард дунджаар 2,272,273[footnoteRef:15], жилд 27,267,276 гэж тооцлоо. [15:   Засгийн газрын 2024 оны 12 дугаар сарын 25-ны өдрийн 238 дугаар тогтоолын 1 дүгээр хавсралт, МОНГОЛ УЛСЫН ИХ ХУРАЛД АЖЛАА ХАРИУЦАН ТАЙЛАГНАДАГ ЗАРИМ БАЙГУУЛЛАГЫН АЖЛЫН АЛБА БОЛОН АДИЛТГАХ БУСАД БАЙГУУЛЛАГА, ЗӨВЛӨЛИЙН АЖЛЫН АЛБАНЫ АЛБАН ТУШААЛЫН ЦАЛИНГИЙН ХЭМЖЭЭ, https://legalinfo.mn/mn/detail?lawId=17355342211461&showType=1] 

 	Монгол Улсын Их Хуралд ажлаа хариуцан тайлагнадаг зарим байгууллагын ажлын алба болон адилтгах бусад байгууллага, зөвлөлийн ажлын албаны албан хаагчдын цалингийн шатлалыг төрийн байгууллагын цалинг барагцаалан тогтоох суурь жишиг болгон ашиглах боломжтой. Учир нь эдгээр байгууллагууд нь төрийн чиг үүргийг хэрэгжүүлэхэд дэмжлэг үзүүлдэг, бүтэц зохион байгуулалт болон албан тушаалын шатлалын хувьд тодорхой хэмжээнд ижил төстэй шинжтэй байдаг тул цалингийн түвшнийг харьцуулахад тодорхой хэмжээний үндэслэл болж чадна. 
Энэ зардал дээр тооцож гаргасан хүний нөөцийн хэрэгцээнд үржүүлж хүний нөөцийн нийт зардал гарна.
[bookmark: _Toc226320523][bookmark: _2s8eyo1]Хүснэгт 5.Төрийн байгууллагын нэмэгдэж буй хүний нөөцийн зардал
	Нэгж
	Нэмэгдэж буй ачаалал /хүний тоо/
	Нэг албан хаагчийн 1 жилийн цалингийн зардал
	Хүний нөөцийн зардал  

	Үндэсний баяр наадмыг Зохион байгуулах хороо
	0.11
	27,267,276
	2,999,400

	Монголын Үндэсний бөхийн холбоо
	0.013
	27,267,276
	374,474

	Монгол Улсын Ерөнхийлөгч
	0.013
	27,267,276
	374,474


Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд Үндэсний баяр наадмыг Зохион байгуулах хорооноос 2,999,400 төгрөгийн, Монгол Улсын Ерөнхийлөгч болон Монголын Үндэсний бөхийн холбооноос тус бүр 374,474 төгрөгний хүний нөөцийн зардал гарахаар байна.
[bookmark: _Toc226318527]2.4. Үр дүнг тооцох
Хүний нөөцийн дундаж зардал, материаллаг дундаж зардал, бусад зардлыг нэмснээр нийт зардал гарна.
Материаллаг зардал гэж тухайн ажлын байртай холбогдон гарах нийтлэг зардлыг хэлнэ. Үүнд, ажлын байр, (түрээсэлдэг бол түрээсийн төлбөр, төрийн эзэмшлийн эд хөрөнгө бол элэгдэл хорогдлын зардал), цахилгаан дулаан, бичиг хэргийн зардал, техник, тоног төхөөрөмжийн зардал, урсгал зардал, хөрөнгө оруулалтын зардал гэх мэт орно.

Төрийн байгууллагын нэг ажилтанд ногдох материаллаг зардлыг Засгийн газрын 59 дүгээр тогтоолоор батлагдсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын хавсралтыг үндэслэж, нэмэгдсэн ажлын байранд оногдох тоног төхөөрөмж, бичиг хэргийн зардал зэрэг материаллаг зардлыг ерөнхийлөн тооцлоо. 
[bookmark: _Toc226320524]Хүснэгт 6.Нэг албан хаагчид оногдох материаллаг зардал
	Зардлын төрөл
	Зардлын нэр
	Зардал /төгрөгөөр/

	 
Урсгал зардал
 
	Бичиг хэргийн зардал
	121,285

	
	Шуудан холбоо
	167,881

	
	Компьютер, тоног төхөөрөмж
	3,351,757

	
	Тавилга, эд хогшил
	53,725

	 
Зардал
	Түлш, халаалт
	199,897

	
	Гэрэл, цахилгаан
	937,251

	
	Цэвэр, бохир ус
	51,947

	
	Урсгал засвар
	53,725

	
	Газрын төлбөр
	1,411

	Элэгдэл, хорогдлын зардал
	Техник, тоног төхөөрөмж
	356,555

	
	Тавилга, эд хогшил
	100,000

	Нэг албан хаагчид оногдох
	5,395,434


	Дээрх хүснэгтээс үзвэл нэг албан хаагчид оногдол материаллаг зардал 5,395,434 төгрөг байдаг бөгөөд үүнийг Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэх албан хаагчид бодох шаардлагатай. 
[bookmark: _Toc226320525]Хүснэгт 7.Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэн нэг албан хаагчид оногдох материаллаг зардал
	Нэгж
	Материаллаг зардал
	Нэмэгдэж буй ачаалал /хүний тоо/
	Нийт зардал

	Үндэсний баяр наадмыг Зохион байгуулах хороо
	5,395,434
	0.11
	593,497

	Монголын Үндэсний бөхийн холбоо
	5,395,434
	0.013
	
70,140

	Монгол Улсын Ерөнхийлөгч
	5,395,434
	0.013
	
70,140

	Нийт зардал
	5,395,434
	
0.136
	
733,777


Хүснэгт 7-гоос үзвэл Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэх албан хаагчид оногдох материаллаг нийт зардал 733,744 төгрөг болж байна.  
[bookmark: _Toc226320526]Хүснэгт 8. Допингийн сорьцийн зардал 
	№
	Төрөл 
	Нэг удаагийн зардал  (₮)
	Тохиолдлын тоо
	Төсөвлөгдсөн эсэх 
	Нийт зардал 

	1
	512 бөх барилдахад шаардагдах 
	



2,800,000[footnoteRef:16] [16:  Монголын Үндэсний допингийн эсрэг байгууллагаас 2025 оны байдлаар допингийн нэг шинжилгээг 2,800,000 сая төгрөгөөр тооцсон байна. ] 

	32
	Тийм 

	89,600,000

	2
	Сурвын харвааны эрэгтэй, эмэгтэй шилдэг 8
	
	16
	Тийм 
	44,800,000

	3
	1024 бөх барилдахад 
	
	32
	Үгүй 
	89,600,000

	4
	21 аймгийн шөвгийн 4 бөх
	
	84
	Үгүй 
	235,200,000

	5
	Аймагтай адилгах Багануур, Налайх, Багахангай  3 дүүрэг шөвгийн 4 бөх 
	
	12
	Үгүй 
	33,600,000

	Нийт зардал
	492,800,000 /дөрвөн зуун ерөн хоёр сая найман зуун төгрөг/

	Нийт зардал төсөвлөгдсөн 
	134,400,000/нэг зуун гучин дөрвөн сая дөрвөн зуун төгрөг/

	Нийт зардал төсөвлөгдөөгүй 
	358,400,000/гурван зуун тавин найман сая дөрвөн зуун төгрөг/


Дээрх хүснэгтээс үзвэл, Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд допингийн шинжилгээтэй холбогдуулан 492,800,000 /дөрвөн зуун ерөн хоёр сая найман зуун төгрөг/-ний зардал гарахаар байна. Үүнийг 134,400,000/нэг зуун гучин дөрвөн сая дөрвөн зуун төгрөг/ нь тогтмол гардаг зардал бол үлдсэн 358,400,000/гурван зуун тавин найман сая дөрвөн зуун төгрөг/ -ний зардал нь шинээр гарах зардал байна. Энэхүү шинэ зардлыг дотор хоёр үндсэн хэсэг хуваан боломжтой. Нэгдүгээрт, 268,800,000 төгрөгний зардал нь аймаг болон түүнтэй адилтгах наадмын шөвгийн 4 буюу нийт 96 бөхийн допингийн сорьцны зардал байна. Харин 1024 бөх барилдсанаар 89,600,000-ний зардал шинээр үүсэхээр байна. 
[bookmark: _Toc226320527]Хүснэгт 9.Хүчит бөхрийн барилдааны бай шагналын зардал
	№
	Зохион байгуулах арга хэмжээний нэр  
	Тус бүрийн зардал

	Хүчит бөхийн барилдааны бай шагнал

	1
	10 даван түрүүлсэн бөх
	15,000,000

	2
	9 даван үзүүрлэсэн бөх
	10,000,000

	3
	8 давсан бөх (2*7000.0)
	14,000,000

	4
	7 давсан бөх (4*3000.0)
	12,000,000

	5
	6 давсан бөх (8*2000.0)
	16,000,000

	6
	5 давсан бөх (16*1000.0)
	16,000,000

	7
	4 давсан бөх (32*500.0)
	16,000,000

	8
	3 давсан бөх (64*200.0)
	12,800,000

	9
	2 давсан бөх (128*150.0)
	19,200,000

	10
	1 давсан бөх (258*100.0)
	25,600,000

	11
	МУ-ын Ерөнхийлөгчөөс үзүүр, түрүү бөхчүүдэд олгох гарын бэлэг
	4,000,000

	12
	Дархан аварга цолтны шагнал (5*2000.0)
	10,000,000

	13
	НИЙТ ЗАРДАЛ
	170,600.000


[bookmark: _Toc226318528]Хүснэгт 9-өөс үзвэл, 1024 бөхийн барилдааныг зохион байгуулахад бай шагналд 170,600,000 төгрөгний зардал гаргахаар байна.



2.5. Нийт зардлыг тооцох
[bookmark: _Toc226320528]Хүснэгт 10.Төрийн байгууллагаас гарах нийт зардал
	Нэгж
	Хүний нөөцийн зардал
	Материаллаг
зардал
	Допингийн зардал шинээр бий болох 
	Аймгийн болон түүнтэй адилтгах наадмын шөвгийн дөрвөн бөх
	Хүчит бөхийн барилдааны бай шагналын зардал

	Үндэсний баяр наадмыг Зохион байгуулах хороо
	2,999,400
	

593,497
	





89,600,000
	





268,800,000
	





170,600.000

	Монголын Үндэсний бөхийн холбоо
	374,474
	
70,140
	
	
	

	Монгол Улсын ерөнхийлөгч
	374,474
	
70,140
	
	
	

	
Нийт
	3,748,348
	
733,777
	89,600,000
	268,800,000
	
170,600.000

	Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд
	264,682,125 /жаран дөрвөн сая зургаан зуун наян хоёр мянга нэг зуун хорин таван төгрөг /


Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд хүний нөөцийн зардал 3,748,348 төгрөгийн зардал, материаллаг зардалд 733,777 төгрөгийн зардал, шинээр допингийн шинжилгээ авахад 89,600,000 төгрөгийн зардал, хүчит бөхийн барилдааны бай шагналд 170,600.000 төгрөгийн нийт 264,682,125 төргөгийн зардал гарахаар байна. Харин Аймгийн баяр болон түүнтэй адилтгах баяр наадамд шөвгөрсөн бөхөөс допингийн шинжилгээ авахад 268,800,000 төгрөгний зардал гарч байна.
[bookmark: _Toc226318529]2.6. Хувилбарыг нягталж, үр дүнг танилцуулах.
Хялбарчлах боломжийг шалгах үе шатанд өмнөх үе шатанд тодорхойлсон чиг үүргийг хэрэгжүүлэхтэй холбоотой зардал, хүний нөөцийн ачааллыг бууруулах боломжийг тус бүрт нь нарийвчлан үнэлэв. Энэ хүрээнд тохиолдлын тоо, мэдээлэл хүргүүлэх давтамж, мэдээллийн агуулга, цахимжуулалтын боломж болон мэдээлэл хүлээн авагч байгууллагын зохион байгуулалтын оновчлол зэрэг үндсэн таван чиглэлээр дүгнэлт хийлээ. Үүнд:

2.6.1.Тохиолдлын тоог багасгах боломж байгаа эсэх;
Тохиолдлын тоо нь төрийн байгууллага тухайн чиг үүргийг жилд хэдэн удаа хэрэгжүүлэхийг илэрхийлдэг бөгөөд хүний нөөцийн ачаалал, нийт зардлыг тодорхойлох үндсэн үзүүлэлт юм. Үндэсний баяр наадмын тухай хууль болон түүнийг дагаж мөрдөх журмын тухай хуулийг төслийг хэрэгжүүлэх явцад Монголын Үндэсний бөхийн холбоо болон Монгол Улсын ерөнхийлөгчөөс цол нэхэн олгох үйл ажиллагаанаас гарах зардлыг бууруулах боломжтой. Иймээс тохиолдлын тоог огцом бууруулах боломжгүй боловч үйл ажиллагааны давхардлыг арилгах, нэгтгэх замаар тодорхой хэмжээнд ачааллыг бууруулах боломжтой гэж дүгнэв. 

2.6.2.Мэдээлэл хүргүүлэх давтамжийг багасгах боломж байгаа эсэх;
Мэдээлэл хүргүүлэх давтамж нь шийдвэр, дүгнэлт, тайлан болон гомдол, хяналтын мэдээллийг холбогдох байгууллага болон этгээдэд хүргэх давтамжийг илэрхийлдэг. Судалгааны үр дүнгээс харахад олон тохиолдолд ижил агуулгатай мэдээлэл өөр өөр цаг хугацаанд, тус тусдаа хүргэгдэж байгаа нь давхардал үүсгэж байна. Иймээс мэдээллийг нэгтгэн багц шийдвэрийн хэлбэрээр хүргэх, гомдол болон урамшууллын шийдвэрийг нэгтгэсэн байдлаар шийдвэрлэх, мөн цахим системээр дамжуулан олон этгээдэд нэгэн зэрэг хүргэх зохион байгуулалт нэвтрүүлэх боломжтой байна. Энэ өөрчлөлтийг хэрэгжүүлснээр мэдээлэл хүргэх давтамж буурч, улмаар бичиг хэргийн зардал, хүний нөөцийн ачаалал буурах эерэг нөлөө үзүүлэхээр байна. 

2.6.3.Мэдээллийн агуулгыг багасгах боломж байгаа эсэх;
	
	Мэдээллийн агуулгыг багасгах нь эрх зүйн эрсдэл үүсгэх магадлалтай байна. Учир нь шийдвэрийн үндэслэл, нотлох баримт, дүгнэлтийн бүрэн байдал нь хууль ёсны ажиллагааны салшгүй хэсэг тул түүнийг багасгах нь процессын чанарт сөргөөр нөлөөлж болзошгүй. Иймд мэдээллийн агуулгыг хязгаарлах боломжгүй боловч стандартчилсан загвар ашиглах, мэдээллийг нэг хэлбэрт оруулах, давхардсан агуулгыг арилгах замаар үр ашигтай болгох боломжтой гэж үзэв. 

2.6.4.Мэдээллийг цахимаар хүргүүлэх боломжтой эсэх;

Мэдээллийг цахимаар хүргүүлэх боломжийг судлахад цахим шилжилт ач холбогдолтой. Тухайлбал, Монгол бөхийн холбооны 2003 оны 6 дугаар сарын 13-ны өдөр баталсан Үндэсний баяр наадмын тухай, 2022 оны 6 дугаар сарын 28-ны өдөр баталсан Үндэсний баяр наадмын тухай хууль /шинэчилсэн найруулга/ батлагдаж хүчин төгөлдөр үйлчилэхээс өмнөх 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийг цахимаар авах боломжтой. Мөн Монголын Үндэсний бөхийн холбооны зүгээс Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд Үндэсний их баяр наадмын тухай хуулийн 9.3 дахь хэсэгт цолыг олгох хүсэлтийг цахимаар Үндэсний Их баяр наадмын хороо болон Монгол Улсын Ерөнхийлөгчид хүргэх цахимаар хүргүүлэх боломжтой.  Энэ нь зөвхөн цаг хугацаа хэмнэхээс гадна хүний оролцоог бууруулж, алдааны эрсдэлийг багасгах, зардлыг мэдэгдэхүйц бууруулах давуу талтай. 

2.6.5.Мэдээллийг хүргүүлэх байгууллагын тоог багасгах боломжтой эсэх;

	Мэдээлэл хүргүүлэх байгууллагын тооны хувьд одоогийн зохицуулалтаар үндсэн шаардлагатай байгууллагуудыг хамруулсан бөгөөд шууд бууруулах боломж хязгаарлагдмал байна. Гэвч мэдээлэл дамжуулах зохион байгуулалтыг сайжруулснаар нэг мэдээллийг олон байгууллагад тус тусад нь хүргэхийн оронд мэдээллийн нэгдсэн сангаар дамжуулан дээд шатны байгууллага автоматаар хуваарилах систем нэвтрүүлэх боломжтой. Ингэснээр мэдээлэл нийлүүлэгч байгууллага давхар ажиллагаа гүйцэтгэх шаардлагагүй болж, цаг хугацаа болон зардал хэмнэгдэнэ. Иймд байгууллагын тоог багасгах бус, харин мэдээлэл дамжуулах урсгалыг төвлөрүүлж, цахимжуулсан системд шилжүүлэх нь илүү оновчтой шийдэл болно гэж дүгнэв. 


[bookmark: _Toc224567128][bookmark: _Toc226318530]III. ИРГЭНД ҮҮСЭХ ЗАРДЛЫН ТООЦОО
[bookmark: _Toc224567129][bookmark: _Toc226318531]2.1 Иргэний гүйцэтгэх үүргийг тогтоох. 
Үндэсний Их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлт хуулийн төслөөр иргэнд үүсэх дараах үүргийг хүлээлгэсэн байна. 
[bookmark: _Toc226320529]Хүснэгт 11. Иргэний гүйцэтгэх үүрэгт холбогдох зохицуулалт
	Хуулийн төслийн нэр
	
Иргэний гүйцэтгэх үүрэгт холбогдох зохицуулалт

	Үндэсний Их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлт хуулийн төсөл
	
1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн дагуу 


Иргэнд үүсэх зардлыг тооцохдоо стандарт үйл ажиллагааны жагсаалтад үндэслэнэ. Мөн тус жагсаалтад багтахгүй үйл ажиллагаанд жагсаалт гаргаж, ажиглалт хийх, ярилцлага хийх зэрэг судалгааны арга ашиглан тухайн үүргийг гүйцэтгэх хугацааг тодорхойлно. 
[bookmark: _Toc226320530]Хүснэгт 12.Иргэний гүйцэтгэх чиг үүрэг, стандарт үйл ажиллагаа
	Чиг үүрэг гүйцэтгэгч
	
Хуулийн этгээдийн гүйцэтгэх чиг үүрэгтэй холбогдох зохицуулалт
	Стандарт үйл ажиллагаа

	Иргэн
	1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийн
	· Тухайн наадамд барилдсан гэдгийг нотлох баримтын бэлтгэх 
· Монголын Үндэсний бөхийн холбоонд хүсэлт бичих
· Монголын Үндэсний бөхийн холбоонд хүсэлтийг хүргүүлэх 



[bookmark: _Toc162021024][bookmark: _Toc224567130][bookmark: _Toc226318532]2.2 Цаг хугацаа болон гарч болох зардлыг тооцох 
Энэ хэсэгт хуулийн төсөлд тусгасан үүргийг хэрэгжүүлснээр иргэнд үүсэх зардлыг тооцож гаргана. 
Зардлыг тооцохдоо дараах хүчин зүйлийг тооцов. Үүнд:  
1. Үйлдэл буюу стандарт үйл ажиллагааг тодорхойлох; 
2. Тухайн үйлдэлд зарцуулагдах хугацааг тогтоох; 
3. Тухайн үйлдлийг хийх ажилтны ажлын хөлсийг тодорхойлох. 
Иргэнд үүсэх захиргааны зардлыг тооцохдоо стандарт үйл ажиллагааны жагсаалтад үндэслэнэ. Мөн тус жагсаалтад багтахгүй үйл ажиллагаанд жагсаалт гаргаж, ажиглалт хийх, ярилцлага хийх зэрэг судалгааны арга ашиглан тухайн үүргийг гүйцэтгэх хугацааг тодорхойлно. Цаг хугацааг тооцохдоо зарцуулах хугацааг минутаар тооцож гаргана. Өмнөх хэсэгт хуулийн төсөлд тусгагдсан үйлдэл буюу стандарт үйл ажиллагааг тодорхойлсон. Иймд энэхүү хэсэгт тус хэсэгт тухайн үйлдэлд зарцуулагдах хугацаа, ажлын хөлсийг тодорхойлж гарч болох зардлыг тооцно.
Хугацааг тооцох
Хугацааг тодорхойлохдоо өөрсдийн тогтоосон стандарт үйл ажиллагаа тус бүрийг хэрэгжүүлэхэд хэдий хэмжээний цаг хугацаа зарцуулахыг минутаар тооцоолж гаргана. Тухайн судалгаанд стандарт үйл ажиллагааг хэрэгжүүлэх хугацааг тооцохдоо Засгийн газрын 59-р тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалын гарын авлага”[footnoteRef:17]-д заасан жишиг хугацааг баримталлаа. [17:  Хууль зүй, дотоод хэргийн яам, Германы хамтын ажиллагааны байгууллага (GIZ), Хууль тогтоомжийн тухай хууль аргачлал, гарын авлага, 243-244 дэх тал.] 

[bookmark: _Toc226320531]Хүснэгт 13.Иргэний гүйцэтгэх стандарт үйл ажиллагаанд зарцуулах хугацаа 
	Чиг үүрэг гүйцэтгэгч
	Стандарт үйл ажиллагаа
	Зарцуулах хугацаа (минутаар)

	Иргэн 
	Тухайн наадамд барилдсан гэдгийг нотлох баримтын бэлтгэх 
	10

	
	Монголын Үндэсний бөхийн холбоонд хүсэлт бичих
	10

	
	Монголын Үндэсний бөхийн холбоонд хүсэлтийг хүргүүлэх

	20


	Дээрх хүснэгтээс үзвэл, Үндэсний Их баяр наадмын тухай хуулийг дагаж мөрдөх журмын тухай хуульд оруулж буй нэмэлт, өөрчлөлтийг хэрэгжүүлэхэд иргэнээс 40 минутын хугацааг зарцуулахаар байна. 
[bookmark: _Toc162021025][bookmark: _Toc224567131][bookmark: _Toc226318533]2.3. Тоон үзүүлэлтийг тооцох
Тоон үзүүлэлт нь хуулийн төсөлд тусгасан үүрэг хэчнээн иргэнд  нэг жилд хэдэн удаагийн давтамжтайгаар үүрэг хүлээлгэж байгааг илэрхийлнэ. Тоон үзүүлэлтийг тооцохдоо тохиолдлыг тоог давтамжийн тоогоор үржүүлнэ. Тоон үзүүлэлтийг тооцохдоо дараах хүчин зүйлийг тооцов. Үүнд: 
1. Тухайн үүргийг хүлээх иргэний тоо (Тохиолдлын тоо); 
2. Тухайн үүргийг жилд хэдэн удаа гүйцэтгэх тоо (Давтамжийн тоо);

Дээрх чиг үүргийн тохиолдлын тоог тогтоох боломжтой гэж үзэж, энэхүү зардлын тооцооны тайлангийн 1 дэх хэсэгт заасан статистикийг ашиглан тогтоолоо.
Тохиолдлын тоо: Тохиолдлын тоо гэдэг нь тухайн үүргийг хэдэн иргэнд хүлээлгэж байгаагаар илэрхийлнэ.  1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрсөн бөхчүүдийг тохиолдлын тоо гэж үзнэ. Эдгээр наадмын талаар мэдээлэл хомс учир 256 бөхөөс шөвгөрч цол авах боломжтой 8 бөхөөр тооцож, наамдыг тоог 5 байхаар тооцож цол олгох тохиолдлыг тоо 40 гэж үзсэн болно.Харин давтамжийн тооны хувьд нэг удаа байна. Өөрөөр хэлбэл, Үндэсний Их баяр наадмын тухай хуульд оруулах нэмэлт, өөрчлөлтийг төслөөр цолыг нэг удаа нэхэн олгох юм. 	Дүгнэн үзвэл, нийт тоон үзүүлэлт 40 болж байна. 
[bookmark: _Toc162021026][bookmark: _Toc224567132][bookmark: _Toc226318534]2.4 Зардлын дүнг тооцож гаргах
Энэ хэсэгт өмнөх шатанд тооцож гаргасан стандарт үйл ажиллагаа тус бүрийг гүйцэтгэхтэй холбогдон гарах зардлын тооцоо болон тоон үзүүлэлтийг хооронд нь үржүүлж нийт захиргааны зардлын дүнг гаргана.
[bookmark: _Toc226320532]Хүснэгт 14.Иргэнд үүсэх нийт зардал 
	Чиг үүрэг гүйцэтгэгч
	Стандарт үйл ажиллагаа
	Тохиолдлын тоо
	Нэг бүрт зарцуулах минут
	Нийт зардал

	Иргэн 
	1. Тухайн наадамд барилдсан гэдгийг нотлох баримтын бэлтгэх
2. Монголын Үндэсний бөхийн холбоонд хүсэлт бичих  
3. Монголын Үндэсний бөхийн холбоонд хүсэлтийг хүргүүлэх
	40
	40 минут 
	1600 минут

	
Нийт зардал

	1600 минут


Үндэсний Их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлт оруулах хуулийг төсөл хэрэгжих тохиолдолд 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтэд гаргахад нийт 1600 минут зарцуулахаар байна. 

[bookmark: _Toc162021027][bookmark: _Toc224567133][bookmark: _Toc226318535]2.5. Хувилбарыг нягталж хялбарчлах боломжийг шалгах 
Энэ хэсэгт өмнөх шатанд тодорхойлсон стандарт үйл ажиллагаа, тэдгээрийн гүйцэтгэх хугацаа, ажлын хөлс болон тоон үзүүлэлтэд үндэслэн хуулийн төсөл хэрэгжихтэй холбоотой үүсэх зардлыг бууруулах, захиргааны ачааллыг хөнгөлөх боломжийг шинжиллээ.
2.5.1. Хамрагдах иргэний тоог багасгах боломж байгаа эсэх
Тооцоололд 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн тоог 40 байхаар заасан. Энэ давтамж, өргөн хамрах хүрээ нь нийт зардлын хэмжээг өсгөж байгаа тул хамрах хүрээг зорилтот байдлаар хязгаарлах, цол авах бөхчүүдийн тоог нягтлах шаардлагатай. Хэрэв цол авах бөхчүүдийн тоог тодорхой оновчлох замаар нийт давтамж болон түүнтэй уялдсан зардал шууд буурах нөхцөл бүрдэнэ.
2.5.2. Мэдээллийг цахимаар хүргүүлэх боломжтой эсэх
Тооцоололд 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн хүсэлтийг биечлэн хүргэж өгөхөөр тооцсон. Энэхүү хүсэлтийг цахимаар авах боломжтой бөгөөд Монгол Үндэсний бөхийн холбооноос хүсэлтийн жишиг загварыг гаргаж болно. Ингэснээр цол аваагүй бөхчүүдийг хүсэлт бичихэд болох хүргэхэд зарцуулж буй хугацаа эрс буурах боломжтой. 

[bookmark: _Toc226318536]IV. ДҮГНЭЛТ, САНАЛ
Төслийн зардлын тооцоог хийх нь хууль тогтоомжийн төслийн үр нөлөөг үнэлэх явцад иргэн, хуулийн этгээд, төрийн байгууллагад хэдий хэмжээний зардал, ачаалал үүсгэхийг урьдчилан гаргах зорилготой байдаг. Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд төрийн байгууллага болон иргэнд учрах зардлыг урьдчилан тооцох зорилгоор энэхүү судалгааг гүйцэтгэлээ.
[bookmark: _Hlk161931928][bookmark: _2xcytpi]Нэг. Төрийн байгууллагад үүсэх зардлын тооцоо
Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд Үндэсний баяр наадмыг зохион байгуулах хорооноос 2,999,400 төгрөгийн, Монгол Улсын ерөнхийлөгч болон Монголын Үндэсний бөхийн холбооноос тус бүр 374,474 төгрөгний хүний нөөцийн зардал гарахаар байна.
Мөн, Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд хүний нөөцийн зардал 3,748,348 төгрөгийн зардал, материаллаг зардалд 733,777 төгрөгийн зардал, шинээр допингийн шинжилгээ авахад 89,600,000 төгрөгийн зардал, хүчит бөхийн барилдааны бай шагналд 170,600.000 төгрөгийн нийт 264,682,125 төргөгийн зардал гарахаар байна. Харин Аймгийн баяр болон түүнтэй адилтгах баяр наадамд шөвгөрсөн бөхөөс допингийн шинжилгээ авахад 268,800,000 төгрөгний зардал гарахаар байна.
Мэдээллийг цахимаар хүргүүлэх боломжийг судлахад цахим шилжилт ач холбогдолтой. 1024 бөхийн бүртгэлийг цахимаар хийх боломжтой бөгөө цаашлаад Монгол бөхийн холбооны 2003 оны 6 дугаар сарын 13-ны өдөр баталсан Үндэсний баяр наадмын тухай, 2022 оны 6 дугаар сарын 28-ны өдөр баталсан Үндэсний баяр наадмын тухай хууль /шинэчилсэн найруулга/ батлагдаж хүчин төгөлдөр үйлчилэхээс өмнөх 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн өөрийн, эсхүл гэр бүлийн гишүүний хүсэлтийг цахимаар авах боломжтой. Мөн Монголын Үндэсний бөхийн холбооны зүгээс Ардын хувьсгалын 100 жил, Залуучуудын байгууллага үүсэж хөгжсөний 100 жил, Монголын Үндэсний бөхийн холбоо байгуулагдсаны 30 жил, Монгол бөхийг Дэлхийн дээд амжилт Гиннесийн номд бүртгүүлсэний 10 жилийн ойд зориулан 2021 онд зохион байгуулсан хүчит бөхийн барилдаанд 5, 6, 7, 8, 9 давж амжилт үзүүлсэн бөхчүүдэд Үндэсний их баяр наадмын тухай хуулийн 9.3 дахь хэсэгт цолыг олгох хүсэлтийг цахимаар Үндэсний Их баяр наадмын хороо болон Монгол Улсын Ерөнхийлөгчид хүргэх цахимаар хүргүүлэх боломжтой.  Энэ нь зөвхөн цаг хугацаа хэмнэхээс гадна хүний оролцоог бууруулж, алдааны эрсдэлийг багасгах, зардлыг мэдэгдэхүйц бууруулах давуу талтай гэж дүгнэв. 
Хоёр. Иргэнд үүсэх зардлын тооцоо
Үндэсний их баяр наадмын тухай хууль болон түүнийг дагаж мөрдөх журмын тухай хуульд оруулах нэмэлт, өөрчлөлтийн төслийг хэрэгжүүлэхэд Монгол бөхийн холбооны 2003 оны 6 дугаар сарын 13-ны өдөр баталсан Үндэсний баяр наадмын тухай, 2022 оны 6 дугаар сарын 28-ны өдөр баталсан Үндэсний баяр наадмын тухай хууль /шинэчилсэн найруулга/ батлагдаж хүчин төгөлдөр үйлчилэхээс өмнөх 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүд эсхүл гэр бүлийн гишүүд хүсэлтэд гаргахад нийт 1600 минут зарцуулахаар байна. 
Тооцоололд 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн тоог 40 байхаар заасан. Энэ давтамж, өргөн хамрах хүрээ нь нийт зардлын хэмжээг өсгөж байгаа тул хамрах хүрээг зорилтот байдлаар хязгаарлах, цол авах бөхчүүдийн тоог нягтлах шаардлагатай. Хэрэв цол авах бөхчүүдийн тоог тодорхой оновчлох замаар нийт давтамж болон түүнтэй уялдсан зардал шууд буурах нөхцөл бүрдэнэ.
Мөн, 1987 онд зохион байгуулагдсан Монголын бүх ард түмний спартакиад, 1995 оны Монгол Улсын Засгийн газрын шийдвэрээр зохион байгуулсан “Өндөр Гэгээн Занабазарын 360 жилийн ойн баяр наадам, 1989 он, түүнээс хойших улсын баяр наадамд үзүүрлэж, шөвгөрсөн болон Ардын хувьсгалын тэгш ойн баяр наадамд шөвгөрч тухайн үеийн дүрэм, уламжлал, жишгийн дагуу цол олгогдох амжилт үзүүлсэн боловч цол нь олгогдоогүй бөхчүүдийн хүсэлтийг биечлэн хүргэж өгөхөөр тооцсон. Энэхүү хүсэлтийг цахимаар авах боломжтой бөгөөд Монгол Үндэсний бөхийн холбооноос хүсэлтийн жишиг загварыг гаргаж болно. Ингэснээр цол аваагүй бөхчүүдийг хүсэлт бичихэд болох  түүнийг Монгол Үндэсний бөхийн холбоонд хүргэхэд зарцуулж буй хугацааг эрс буурах боломжтой.

